
Domënia, 21. otober 2018
Finalmenter la pröma deventa y n' pice vare sö pert tla tlassifica. Davagné n derby é dagnora na bela sodesfaziun.
Le derby sön la plaza nöia da La Ila à metú man cun bun vint menüc de ritardo por gauja dl arbiter rové à dalerch al
ultim moment. N vent freit à desturbé valgamia döta la partida. Cun les döt scuadres jö da pé dla tlassifica ne podôn begn nia
se aspeté n gran spetacl dl palê. Al é sté na partida plajora de n livel nia propi da bravé. L pröm temp é sté scialdi
ecuilibré cun na gran ocajiun por pert. Tl secundo cun le ascvelt Schrott te ciamp él gnü plú prigorus le atach dla VB y la
defensciun da a Val à ciafè de gran problems. La formaziun dla VB sá ti secundi carantecinch menüc soghè fora tröpes
aziuns prigoroses, che da n ultima à porté ala deventa meritada.
Al 15^ menüt tira Matti Stampfer n ciantun te porta, le un da La Val robat fora de pügn dan le nü dla VB. Al 18^ menüt röia na
rebatöda tla mesacimap da La Val al diesc dla VB. Chesc sun sciampa bel sú cuntra porta de Kantioler, mo süa trata röia
nia da crei te porta. Dô da 26^ de jüch röia prigorus t' aria Michi Frenes da na pert ite. Cun n intervente de recuper dan porta
é bun Conrater da devie te ciantun. Al 39ejim menüt röia ala trata le capitan Sottara da La Val da dan aria. Le un
Ferdigg jora sön süa man ciampa devian da na pert fora. Sön la medema aziun röia ciamò en iade Sottara ala trata che atoca la
pert defora dl pé de porta. Dô da 55^ menüc se ciafa Frenademetz t' aria da La Val en colp al ce y vegn sostituí. N menüt dedô
sön na trata da ciantun de Matti Stampfer röia da dô ca Lorenzini ala gran fraciada de ce te porta, che porta al vantaje. Al 62^
menüt dô na bela aziun cun cross de Schrott röia ala deviaziun bel sú Felder. Ara röia de n nia dlungia pé bass fora de
porta. Dô da 64^ por en fal sön Felder val meter dan aria ciafa la VB na puniziun. Le capitan Stampfer la tira bel dô mür ia, püch
dan Kantioler robatera ia por tera y röia te rei por le 2 a 0. Al 82^ de jüch tira Schrott da buna posiziun te porta, mo Kantioler
é atent y para. N menüt dedô ne pó le portier fá nia chanche Schrott sön na passada lungia de Lorenzini röia sú dan vel.
Signan saurí le 3 a 0 y fajon dedô na bela cureta da la ligreza. Al 88^ de jüch röia sú ala trata te porta Matti Stampfer,
Kantioler robat le prigo. Tl medemo menüt passa "Matti" bel dan porta en palê d' or por "Jan" Lorenzini che bel sú
devieia te porta por le 4 a 0. Resultat che stlüsc le derby. La Val Badia se porta te tlassamnet dui vari plú ensö, ti lascian la
"linterna" dl ultim post ai vijins dla La Val. Mo en trames les scuadres na nia en campionat saurí, por se davagné la
salveza. Na sodescfaziun pró chesta partida sa tut Gianni "Tormenta" Crepaz sciöche secundo alenadú te chesta partida,
por la scualifica dl pröm alenadù Curti.
ACD Val Badia - US La Val: 4 - 0
Formaziun dla Val Badia: 1.Rene Ferdigg, 2.Matteo Ploner, 3.Mattia Kastlunger, 4.Gianluca Lorenzini, 5.Andrea Conrater,
6.Florian Barbolini, 7.Alex Felder (dal 88^ Alexander Ploner), 8.Alex Stampfer, 9.Isaac Frenademetz (dal 56^ Max
Schrott), 10.Matthias Stampfer (capitan), 11.Cristian Granruaz (dal 83^ Luca Bernardi).

Alenadú: Cristian Curti (te banch Gianni "Tormenta" Crepaz).
Formaziun da La Val: 1.Sepl Kantioler, 2.Christian Terza, 3.Egon Frenes, 4.Paolo Vallazza, 5.Marco
Castlunger, 6.Christian Dapoz, 7.Michele Campei (dal 85^ Patrick Miribung), 8.Alex Elzenbaumer, 9.Michi Frenes (dal
75^ Andreas Verginer), 10.Stefan Sottara (capitan), 11.Daniel Frenes (dal 85^ Felix Nagler). 

Alenadú: Gerhard Hilber.
Goi por la Val Badia: 56^ Gianluca Lorenzini (1-0), 64^ Matthias Stampfer (2-0), 82^ Max Schrott (3-0), 88^
Gianluca Lorenzini (4-0).
Proscimes partides: La Val Badia sügha en domenia ai 28 d' otober sön la plaza da La Ila cuntra le Valdaora da les 14.30.
La Val sugha en sabeda ai 27 d' otober sön la plaza da La Val le derby cuntra le Mareo dales 16.30.

